
				এই পাতাটির মুদ্রণ সংশোধন করা প্রয়োজন। 
কাধামে স্বামী বিবেকানন্দ
ভাবের যে প্রত্যক্ষ রূপ আছে, অবয়ব আছে, অধিষ্ঠান বা
ভঙ্গি আছে তাহা স্পষ্ট দেখাইয়া দেন। তাঁহাদের দেহের ভিতর
সেই ভাবটি প্রতিবিম্বিত হয়। পূর্বতন ব্যক্তি তিনরাহিত
হইয়া নূতন ব্যক্তি উদ্ভূত হয় এবং ভাবটি প্রত্যক্ষ হইয়া দর্শকের
সম্মুখে প্রতীয়মান হয়।
মহাপুৰুষ যেন গম্ভীরভাবে বলেন,
“দেহ, মন এবং ভাব সবই এক। পরস্পর সকলই ব্ৰহ্মে যাইবার
সােপান।” এই নিমিত্ত স্বামিজী বলিয়াছেন, “দেখে নিজ রূপ,
দেখিলে পরের মুখ”।
অপর একটি উক্তি আছে—A great man is the
outcome of revolution, fulfils the revolution and
is the father of future
ages. মহা বিপ্লব
হইতেই মহাপুরুষের অভ্যুত্থান। বিপ্লবকেই তিনি পূর্ণমাত্রায়
লইয়া যান এবং ভবিষ্য যুগের পথ-প্রদর্শক হইয়া থাকেন।
পূর্বযুগের ভাব, আচার ও পদ্ধতি যতদুর রাখা আবশ্যক মহা-
পুরুষেরা তাহাই রাখেন এবং যতটা বর্তমান যুগে অপ্রয়ােজনীয়
বা অন্তরায়রূপে লক্ষিত হয় কেবলমাত্র সেই অংশটুকুই
পরিবতিত করিয়া পতিত্যক্ত অংশ নিজের ভাবরাশির দ্বারা
পরিপূর্ণ করিয়া দেন। ইহা হইতেই পরবর্তী কাল, স্রোতস্বতীর
স্যায় মৃদুগতি হইতে হিল্লোলকল্লোলে পরিণত হয়, পরিশেষে
মহাশব্দায়মান মহাসমুদ্ররূপ ধারণ করে। এইটি পণ্ডিতদিগের
মধ্যে মহাপুরুষের অপর একটি লক্ষণ। শ্রীশ্রীরামকৃষ্ণ পরম
হংসদেব ও স্বামী বিবেকানন্দজীর ভিতর এই দুইটি লক্ষণ

